
Татарстан Республикасы Саба муниципаль 

районы бюджетыннан авыл хуҗалыгы  

җитештерүен техник һәм технологик  

модернизацияләүгә киткән чыгымнарның 

бер өлешен каплауга субсидияләр  

бирү тәртибен раслау турында 

 

 

Авыл хуҗалыгы культураларының уңдырышлылыгын һәм сыйфатын 

арттыру максатыннан, Татарстан Республикасы Саба муниципаль районы 

Башкарма комитеты 

КАРАР БИРӘ: 

       1. Татарстан Республикасы Саба муниципаль районы бюджетыннан авыл 

хуҗалыгы җитештерүен техник һәм технологик модернизацияләүгә киткән 

чыгымнарның бер өлешен каплауга субсидияләр бирү тәртибен расларга  

(кушымта итеп бирелә). 

2. Әлеге карарның 1 пунктында күрсәтелгән субсидияләрне бирү 

максатларында, Саба муниципаль районы Финанс-бюджет палатасына (алга 

таба – Палата), Татарстан Республикасы Саба муниципаль районының 

https://saby.tatarstan.ru рәсми сайтында субсидия бирү турында хәбәрнамә 

урнаштырырга. 

3. Әлеге карарның үтәлешен тикшереп торуны үз өстемдә калдырам. 

Татарстан Республикасы 

Саба муниципаль районы 

Башкарма комитетының 

_____________________ 

_____________________ 

номерлы карары белән 

РАСЛАНГАН 

 

Татарстан Республикасы Саба муниципаль районы 

бюджетыннан авыл хуҗалыгы җитештерүен техник һәм  

технологик модернизацияләүгә киткән чыгымнарның 

 бер өлешен каплауга субсидияләр бирү тәртибе 

 

1. Әлеге Тәртип Татарстан Республикасы Саба муниципаль районы 

бюджетыннан авыл хуҗалыгы товар җитештерүчеләренә (шәхси ярдәмче 

хуҗалык алып баручы гражданнардан тыш) (алга таба-алучылар) авыл 

хуҗалыгы җитештерүен техник һәм технологик модернизацияләүгә киткән 

чыгымнарның бер өлешен (өстәлгән бәягә салымны исәпкә алмыйча) каплауга 

субсидияләр бирү механизмын билгели (алга таба – субсидияләр). 

Әлеге Тәртип нигезендә: 

 авыл хуҗалыгы җитештерүен техник һәм технологик модернизацияләүгә 

түбәндәге кулланышта булмаган, яңа җайланмаларны һәм техниканы сатып алу 

керә: 

 авыл хуҗалыгы продукциясен эшкәртү өчен махсуслаштырылган 

һәм технологик җайланмалар; 

 ит һәм сөт юнәлешендәге эре мөгезле терлек (алга таба - эре мөгезле 

терлек) сарыклар, кәҗәләр һәм балык үстерү өчен технологик җайланмалар; 

 ашлык киптерү җайланмасы;  

 махсуслаштырылган техника;  

 авыл хуҗалыгы техникасы һәм җайланмалары;  

 махсус һәм йөк автотранспорты (алга таба - техника). 

2. Субсидияләр бирү тиешле финанс елына һәм план чорына Татарстан 

Республикасы Саба муниципаль районы бюджеты турында Татарстан 

Республикасы Саба муниципаль районы Советы карарында каралган бюджет 

ассигнованиеләре, һәм билгеләнгән тәртиптә бюджет чараларын алучы буларак 

Татарстан Республикасы Саба муниципаль районы Башкарма комитетына (алга 

таба - Башкарма комитет) әлеге Тәртипнең 1 пунктында күрсәтелгән 

максатларга җибәрелгән бюджет йөкләмәләре лимитлары чикләрендә гамәлгә 

ашырыла. 

3. Субсидия алучыларны сайлап алу критерияләре булып түбәндәгеләр 

тора: 

а) түбәндәге шартларны үтәгәндә авыл хуҗалыгы җитештерүен техник 

һәм технологик модернизацияләүне гамәлгә ашыру: 

 товар белән тәэмин итү (сату-алу) килешүләре буенча техника 

алучыга хисап финанс елына кадәрге елдан да иртәрәк бирелмәгән; 



 финанс арендасы (лизинг) яки сублизинг килешүләре буенча техника 

2012 елдан да иртәрәк куелмаган; 

б) сатып алынган техника, чөгендер техникасы, яшелчә техникасы, ит 

һәм сөт юнәлешендәге эре мөгезле терлекләр, сарыклар, кәҗәләр һәм балыклар 

үстерү, яшелчә һәм җиләк-җимеш эшкәртү өчен технологик җайланмалар, 

шулай ук ашлык киптерү җайланмалары һәм кукуруз, көнбагыш һәм рапс җыю 

өчен махсус җайланмалардан тыш, Таможня берлегенең бердәм таможня 

территориясендә җитештерелгән; 

в) әлеге Тәртип нигезендә белдерелгән чыгымнар буенча субсидияләр 

алучы булмаган. 

4. Субсидия субсидия алучының түбәндәге таләпләргә туры килүе шарты 

белән бирелә: 

а) субсидия бирү турында килешү төзү датасына кадәр 15 эш көненнән 

дә артмаган датага: 

 Татарстан Республикасы Саба муниципаль районы территориясендә 

закон белән билгеләнгән тәртиптә теркәлгән һәм җитештерү эшчәнлеген 

башкара; 

 субсидия алучы-юридик зат юкка чыгу процессында булырга тиеш 

түгел, аңа карата банкротлык процедурасы кертелмәгән, субсидия алучының 

эшчәнлеге Россия Федерациясе законнарында каралган тәртиптә 

туктатылмаган, ә субсидия алучы - шәхси эшмәкәр шәхси эшмәкәр буларак үз 

эшчәнлеген туктатырга тиеш түгел; 

 устав (җыелма) капиталында теркәлү урыны булып Россия 

Федерациясе Финанс министрлыгы тарафыннан раслана торган дәүләтләр һәм 

территорияләр исемлегенә кертелгән, мондый юридик затларга карата салым 

салуның ташламалы салым режимын бирә торган һәм (яисә) финанс 

операцияләре (офшор зоналары) уздырганда мәгълүматны ачуны һәм 

тапшыруны күз алдында тотмаучы, тулаем алганда, 50 проценттан артып китә, 

дәүләт яки территория булган чит ил юридик затларының катнашу өлеше 

булган Россия юридик заты яки чит ил юридик заты булырга тиеш түгел; 

    Татарстан Республикасы Саба муниципаль районының башка норматив 

хокукый актлары нигезендә әлеге Тәртипнең 1 пунктында күрсәтелгән 

максатларга Татарстан Республикасы Саба муниципаль районы бюджетыннан 

акчалар алучы булып тормый; 

 Татарстан Республикасы Саба муниципаль районы бюджетына башка 

хокукый актлар нигезендә бирелгән субсидияләрне, бюджет инвестицияләрен 

кире кайтару буенча һәм Татарстан Республикасы Саба муниципаль районы 

бюджеты алдында билгеләнгән башка бурычны кире кайтару буенча срогы 

чыккан бурычлары булырга тиеш түгел; 

 Россия Федерациясенең салымнар һәм җыемнар турындагы законнары 

нигезендә түләнергә тиешле салым, җыемнар, иминият взнослары, пенялар, 

штрафлар, процентлар түләү буенча үтәлмәгән бурычлары булырга тиеш түгел; 

 



б) әлеге Тәртиптә каралган максатларга субсидияләр элегрәк алучыга 

бирелмәгән. 

5. Субсидияләр алучыларга түбәндәге күләмдә бирелә: 

а) өстәлгән бәягә салымны  (алга таба - НДС), монтаж, транспорт һәм 

башка хезмәтләрне исәпкә алмыйча, тәэмин итү (сату-алу) килешүләре буенча 

сатып алынган техникага факттагы чыгымнарның 40 проценты, әмма 

түбәндәгеләрдән дә артык түгел: 

  бер тракторга 5,0 млн сум акча; 

  бер ашлык җыю комбайнына, үзйөрешле азык җыю комбайнына, 

үзйөрешле яшелчә комбайнына яисә үзйөрешле ургычка (чапкыч) 6,0 млн. сум; 

 бер үзйөрешле бәрәңге җыю комбайнына 10,0 млн. сум; 

 бер үзйөрешле чөгендер җыю комбайнына 12,0 млн. сум; 

б) алдагы хисап, хисап һәм агымдагы финанс елларында, өстәмә бәягә 

салым (алга таба - НДС), монтаж, транспорт һәм башка хезмәтләрне исәпкә 

алмыйча башкарылган фактта түләнгән лизинг түләүләренең 40 проценты. 

6.  Әлеге Тәртипнең 5 пунктында күрсәтелгән субсидияләрне алу өчен, 

алучылар Саба муниципаль районының Финанс-бюджет палатасына (алга таба - 

Палата) түбәндәге документларны тапшыралар: 

 Татарстан Республикасы Саба муниципаль районы Башкарма комитеты 

Җитәкчесенең 2015 елның 22 июлендә кабул ителгән 1001-п номерлы карары 

белән расланган форма буенча субсидия бирү турында гариза, үзенең түләү 

реквизитларын һәм почта адресын күрсәтә, шулай ук анда түбәндәге 

мәгълүматлар булырга тиеш: 

 субсидия алучы Татарстан Республикасы Саба муниципаль районы 

территориясендә закон белән билгеләнгән тәртиптә теркәлгән һәм җитештерү 

эшчәнлеген башкара; 

 субсидия алучы-юридик зат юкка чыгу процессында булырга тиеш 

түгел, аңа карата банкротлык процедурасы кертелмәгән, субсидия алучының 

эшчәнлеге Россия Федерациясе законнарында каралган тәртиптә 

туктатылмаган, ә субсидия алучы - шәхси эшмәкәр шәхси эшмәкәр буларак үз 

эшчәнлеген туктатырга тиеш түгел; 

 устав (җыелма) капиталында теркәлү урыны булып Россия 

Федерациясе Финанс министрлыгы тарафыннан раслана торган дәүләтләр һәм 

территорияләр исемлегенә кертелгән, мондый юридик затларга карата салым 

салуның ташламалы салым режимын бирә торган һәм (яисә) финанс 

операцияләре (офшор зоналары) уздырганда мәгълүматны ачуны һәм 

тапшыруны күз алдында тотмаучы, тулаем алганда, 50 проценттан артып китә, 

дәүләт яки территория булган чит ил юридик затларының катнашу өлеше 

булган Россия юридик заты яки чит ил юридик заты булырга тиеш түгел; 

    Татарстан Республикасы Саба муниципаль районының башка норматив 

хокукый актлары нигезендә әлеге Тәртипнең 1 пунктында күрсәтелгән 

максатларга Татарстан Республикасы Саба муниципаль районы бюджетыннан 

акчалар алучы булып тормый; 



 Татарстан Республикасы Саба муниципаль районы бюджетына башка 

хокукый актлар нигезендә бирелгән субсидияләрне, бюджет инвестицияләрен 

кире кайтару буенча һәм Татарстан Республикасы Саба муниципаль районы 

бюджеты алдында билгеләнгән башка бурычны кире кайтару буенча срогы 

чыккан бурычлары булырга тиеш түгел; 

 Россия Федерациясенең салымнар һәм җыемнар турындагы законнары 

нигезендә түләнергә тиешле салым, җыемнар, иминият взнослары, пенялар, 

штрафлар, процентлар түләү буенча үтәлмәгән бурычлары булырга тиеш түгел; 

 Башкарма комитет раслаган форма буенча тиешле субсидияләр 

турында белешмә-хисап. 

Субсидия алучылар Россия Федерациясенең салымнар һәм җыемнар 

турындагы законнары нигезендә түләнергә тиешле салым, җыемнар, иминият 

взнослары, пенялар, штрафлар, процентлар түләү буенча үтәлмәгән бурычлары 

булмавын раслаучы салым органы белешмәсен үз инициативасы белән 

тапшырырга хокуклы. Әгәр күрсәтелгән документ субсидия алучы тарафыннан 

үз инициативасы белән тәкъдим ителмәсә, Башкарма комитет аны салым 

органында ведомствоара мәгълүмати хезмәттәшлек тәртибендә соратып ала. 

       7. Субсидия бирү турында белдерү Татарстан Республикасы Саба 

муниципаль районының http://saby.tatarstan.ru рәсми сайтында субсидия бирү 

турында гаризалар кабул итү тәмамланган вакытка унбиш көн кала 

урнаштырыла. 

8. Әлеге Тәртипнең 5 пунктындагы “а” пунктчасында күрсәтелгән 

субсидияләрне алу өчен алучылар Палатага өстәмә рәвештә түбәндәге 

документларны тапшыралар: 

  техника белән тәэмин итү (сату-алу) килешүе күчермәсе; 

 хисап финанс елына кадәрге елдан да иртәрәк булмаган вакытка 

билгеләнгән товар накладнойының, счет-фактураның (махсус салым 

режимында булган алучылардан тыш) яисә универсаль тапшыру документының 

(УПД) күчермәсен; 

  тәэмин итү (сату-алу) килешүенә кабул итү-тапшыру актының 

күчермәсен; 

 Россия Дәүләт статистика комитетының “Төп чараларны исәпкә алу 

буенча беренчел исәпкә алу документациясенең унификацияләнгән рәвешләрен 

раслау турында” 2003 елның 21 гыйнварындагы 7 номерлы карары белән 

расланган “Төп чаралар (биналардан, корылмалардан тыш) объектын кабул 

итү-тапшыру турында акт” ОС-1 рәвешенең яисә “Җайланмалар кабул итү 

(керү) турында акт” ОС-14 рәвешенең күчермәсен; 

 сатып алынган техниканың тулы бәясен түләүне раслаучы түләү 

йөкләмәләре күчермәсе; 

     түләү өчен счетның күчермәсен (түләү өчен счетлар түләү 

йөкләмәләрендә күрсәтелгән очракта); 

 Татарстан Республикасы буенча Эчке эшләр министрлыгының Юл 

хәрәкәте куркынычсызлыгы дәүләт инспекциясе органнарында теркәлгән 

транспорт чарасының, махсус һәм йөк автотранспортының, яисә Татарстан 

http://saby.tatarstan.ru/


Республикасы Үзйөрешле машиналарның һәм башка төр техниканың техник 

торышына күзәтчелек идарәсе органнарында теркәлгән  , югарыда күрсәтелгән 

орган раслаган амортизация срогына читләштерү хокукын чикләү турында 

билге белән, үзйөрешле машинаның техник паспортының күчермәсен; 

 җитештерүчесе, завод номеры, чыгару елы һәм исеме күрсәтелгән 

техника (җайланма) һәм (яисә) гарантияле талон паспортының күчермәсен; 

 технологик һәм (яисә) терлекчелек җайланмаларын субсидияләгәндә 

файдалануга тапшыру акты күчермәсен. 

        Тапшырылган документларның күчермәләре алучылар тарафыннан 

раслана. 

9. Әлеге Тәртипнең 5 пунктындагы “б” пунктчасында күрсәтелгән 

субсидияләрне алу өчен алучылар Палатага өстәмә рәвештә түбәндәге 

документларны тапшыралар: 

 тиешле техниканы файдалануга алу максатларында төзелгән финанс 

арендасы (лизинг) яисә сублизинг килешүе күчермәсен; 

 хисап финанс елына кадәр бер елдан да иртәрәк булмаган датага 

исәпләнгән техниканы кабул итү-тапшыру актының, әлеге килешүгә карата 

Спецификация, график һәм өстәмә килешүләр (булганда) күчермәләре; 

 алдагы хисап, хисап һәм (яисә) агымдагы финанс елында лизинг 

түләүләре турында түләү йөкләмәләренең күчермәләре; 

     түләү өчен счетның күчермәсен (түләү өчен счетлар түләү 

йөкләмәләрендә күрсәтелгән очракта); 

 техника паспортының яисә электрон паспортның (җайланмаларның, 

автотранспортның) күчермәсе. 

Тапшырылган документларның күчермәләре алучылар тарафыннан 

раслана. 

10. Палата әлеге Тәртипнең 6 пунктында күрсәтелгән документларның 

дөреслеген тикшерә һәм субсидия бирү турындагы мәсьәләне карау өчен Саба 

муниципаль районы Башкарма комитеты Җитәкчесенең 2018 елның 19 

мартындагы 303-п номерлы (алга таба - Комиссия) карары белән расланган 

Саба муниципаль районы бюджетыннан субсидияләр алуга гаризаларны карау 

һәм бәяләү һәм җиңүчеләрне билгеләү комиссиясенә авыл хуҗалыгы товар 

җитештерүчеләренең беркетелгән документлары белән гаризасын тапшыра. 

11. Комиссия Палатадан документлар һәм материаллар кергәннән соң 

аларны карый һәм субсидия бирү мөмкинлеге турында карар чыгара яисә 

сәбәпләрен күрсәтеп, субсидия бирүдән баш тарта. 

Субсидия бирүдән баш тарту өчен түбәндәгеләр нигез булып тора: 

 документларның тулы булмаган комплектын тапшыру яисә аларның 

әлеге Тәртип таләпләренә туры килмәве; 

 субсидия алучы тарафыннан бирелгән мәгълүматның дөрес булмавы; 

 бюджет йөкләмәләре лимитының булмавы. 

Бюджет йөкләмәләре лимиты җитмәгән очракта, субсидия субсидия бирү 

турында гариза бирү чираты тәртибендә бирелә. 



12. Башкарма комитет Татарстан Республикасы Финанс министрлыгының 

Казначылык департаментының Саба районы буенча территориаль бүлегендә 

ачылган шәхси счетыннан авыл хуҗалыгы товарлары җитештерүчеләрнең исәп-

хисап счетларына субсидияләр күчерүне гамәлгә ашыра. 

Субсидия бирүдән баш тарткан очракта, Башкарма комитет, эш 

көннәрендә исәпләнә торган биш көнлек срокта, 10 пунктның беренче 

абзацында күрсәтелгән вакыт узгач, алучыга бу хакта язмача хәбәр җибәрә. 

13.  Бирелгән субсидия, бюджет акчаларын алучы һәм муниципаль 

финанс контроленең вәкаләтле органы булып торган җаваплы оештыручы һәм  

Татарстан Республикасы Саба муниципаль районының Контроль-хисап 

палатасы  үткәргән тикшерүләр фактлары буенча ачыкланган, субсидия алучы 

тарафыннан субсидияләр биргәндә билгеләнгән шартлар бозылган очракта, 

кире кайтарылырга тиеш. 

        Бирелгән субсидияләр, Татарстан Республикасы Саба муниципаль районы 

бюджеты кеременә, субсидияләр алу өчен дөрес булмаган белешмәләр һәм 

документлар тапшыру фактларын ачыклау буенча Башкарма комитетның 

тиешле таләбен алган көннән алып 60 көн эчендә кайтарылырга тиеш. 

14.  Әлеге акчаларны Татарстан Республикасы Саба муниципаль районы 

бюджеты кеременә ирекле рәвештә кире кайтарудан баш тарткан очракта, алар 

Россия Федерациясе һәм Татарстан Республикасы законнары нигезендә 

мәҗбүри рәвештә түләттерелергә тиеш. 

15.  Бюджет акчаларының максатчан кулланылышын, бюджет акчаларын 

алучы буларак, Саба муниципаль районының Контроль-хисап палататасы 

контрольдә тота. 

       Саба муниципаль районының Контроль-хисап палатасы субсидияләр бирү 

шартлары, максатлары һәм тәртибе үтәлешен тикшерүне гамәлгә ашыра. 

16.  Бирелә торган документларның дөреслеге, бюджет акчаларын 

максатчан һәм нәтиҗәле файдалану, коррупциягә каршы законнарны үтәү өчен 

җаваплылык субсидия алучыларга йөкләнә. Закон бозучыларга карата 

гамәлдәге законнарда каралган җаваплылык чаралары кулланыла. 

17. Алучылар субсидия хисабына сатып алынган техниканы (җиһазларны, 

автотранспортны) амортизацияләү срогы дәвамында читләштерергә хокуклы 

түгел. 


